
OÑATIKO ERROTEN GARRANTZIA 
  
Oñatin, industriarekin batera, nekazaritza ekonomiaren oinarria izan zen, eta honi esker, 
errotek izugarrizko garrantzia izan zuten herrian. Baserrietako gari eta beste zerealen 
uztak irina bihurtzeko prozesua egiten zen haietan.  
Mende askotan zehar 20 errota baino gehiago denak batera egon dira martxan herrian 
(Erdi Arotik aurrera energia hidraulikoarekin funtzionatzen zutenez, ibaien ertzeetan 
eraiki zituzten). Hiru ola nagusi ere bazeuden Oñatin: Olakua, Olalde eta Zubillagakoa.  
Erroten presentzia Oñatin nabarmena izan da. 400 baserritik gora zeuden, ez bakarrik 
16 baserri-auzoetan, baizik eta baita herrigunean ere; azken hauek XX. Mendeko 
hirurogeigarren hamarkada arte ezagutu ditugu. 

 
Gaur egun hainbat errota guztiz desagertuta daude eta Olabarrietakoa da martxan 
dagoen errota bakarra (auzorako bideguru-tze nagusiaren parean, lehengo tabernaren 
aldamenean). Lamiategi, Zuazola eta Usakokoa (Zañartu auzoan), aldiz, 1960 arte 
mantendu ziren zabalik, lanbide tradizional honen arrastoak kontserbatuz. 
 
XV. mendean, gainera, Oñatiko Kondeek gutxienez hiru errota zituzten: Olalde, 
Linazibar eta San Migelekoa (Monasterioarena izan arren, irabaziak jasotzeko eskubidea 
zuen jauntxo laiko gisa). Azken hau, Turismo bulegoan dago zaharberrituta.  


